






































































  श्री ताराचंदजी गंगवाल जयपुर ने स्वामीजी की ९१वीं जन्मजयंती के अवसर पर तत्त्व 

प्रचारार्थ स्वामीजी के ९१वें जन्म-दिन के उपलक्ष्य में 'पाँच इक्यानवें' अर्थात्‌ ११७५-४० 

रुपये प्रदान किये और कहा कि स्वामीजी के सान्निध्य से मेर जीवन सफल हो गया | सभा का 
संचालन श्री सुदीपकुमार शास्त्री ने किया | --श्रीयांस जैन 

सागर ( म०प्र० ) :- दिनांक १६-४-८० को स्थानीय मुमुशक्षु मंडल के तत्त्वावधान में 

पूज्य कानजीस्वामीजी की ९१वीं जन्म-जयंती उत्साहपूर्वक मनायी गयी | विविध कार्यक्रमों 

के अतिरिक्त रात्रि में सेठ भगवानदासजी की अध्यक्षता में एक सभा का आयोजन किया गया | 

सभा में पंडित जगन्मोहनलालजी शास्त्री कटनी वालों ने अपने विचार व्यक्त करते हुए 

कहा--'' पूज्य कानजीस्वामी निश्चितरूप से हमारी दिगंबर जैन समाज के मूर्धन्य विद्वान, 

जिनवाणी के प्रभावी प्रचारक, युगांतकारी महापुरुष हैं | कानजी स्वामी का विरोध तभी से शुरु 

हुआ जब से उन्होंने अपने आपको शुद्ध (तेरहपंथी ) आम्नाय का घोषित किया है। आपने 

समयसार घर-घर में पहुँचा दिया है; वास्तव में समयसार मुनियों के लिये ही नहीं, अपितु 

अज्ञानी मिथ्यादृष्टि श्रावक के भी पढ़नेयोग्य अपूर्व ग्रंथ है । देवी-देवताओं को पूजनेवाले मुनि 
सच्चे साधु नहीं हैं ।'' डॉ० पन्नालालजी साहित्याचार्य ने कहा--कानजीस्वामी वास्तव में 

दिगम्बर जैनधर्म और जिनवाणी के सचे प्रचारक हैं । उनके द्वारा दिगम्बरों की कुरीतियाँ नहीं 

अपनाये जाने के कारण ही उनका विरोध किया जा रहा है । इनके अतिरिक्त पंडित ताराचंदजी 

सर्राफ, पंडित मुन्नालालजी रांघेलीय, पंडित दयाचंदजी शास्त्री, पंडित मुन्नालालजी समगौरया, 

पंडित कपूरचंद भायजी, पंडित बाबूलालजी तथा श्री कपूरचंदजी बंडावालों ने अपने-अपने 

विचार व्यक्त करते हुए पूज्य गुरुदेवश्री के दीर्घजीवी होने कौ कामना की । इस अवसर पर 

लगभग २५०० ) रुपये का सत्साहित्य बिका | --मन्नूलाल एडवोकेट 

दिल्‍ली ( डिप्टीगंज ) :- स्थानीय धर्मपुरा दिगंबर जैनमंदिर में पूज्य कानजीस्वामी 

की जन्म-जयंती उल्लासपूर्वक मनायी गयी। प्रातः सामूहिक पूजन तथा दोपहर में जिनेन्द्र 

भक्ति का आयोजन किया गया। इस अवसर पर पंडित प्रकाशचंदजी ' हितैषी' का समयसार 

पर सारगर्भित प्रवचन हुआ। अनेक गणमान्य व्यक्तियों ने पूज्य गुरुदेवश्री के चरणों में 

श्रद्धांजलि अर्पित करते हुए उनके दीर्घायु होने की कामना की | महिलाश्रम की ६० महिलाओं 

एवं बालाश्रम के ११२ विद्यार्थियों को भोजन कराया गया | -- ज्ञानचंद जैन 

दिल्‍ली ( शाहदरा ) :- स्थानीय जैन मुमुक्षु मंडल, जैनधर्म प्रसार समिति एवं जैन 
युवा फैडरेशन के तत्त्वावधान में पूज्य कानजीस्वामी का ९१वाँ जन्मोत्सव हर्षोल्लास से मनाया 

गया। जिनेन्द्र पूजन एवं शास्त्र स्वाध्याय के अतिरिक्त भू० पू० नगर निगम पार्षद श्री 

हरीशचंदजी जैन की अध्यक्षता में आयोजित सभा में पंडित प्रकाशचंदजी 'हितैषी ', पंडित 
राजकिशोरजी बड़ौत, श्री लखमीचंदजी आदि अनेक वक्ताओं ने अपने विचार व्यक्त किये। 

इस अवसर पर ९१ घी के दीपक जलाये गये तथा मंदिर को सजाया गया। जैन तीर्थ क्षेत्रों की 

प्रदर्शनी भी लगायी गयी । aan 

जबेरा ( म०प्र० ) :- अ० भा० जैन युवा फैडरेशन की स्थानीय शाखा के तत्त्वावधान 
में पूज्य कानजीस्वामी को जन्म-जयंती सानंद मनायी गयी । अनेक वक्ताओं ने पूज्य स्वामीजी 

के जीवन पर प्रकाश डाला तथा उनके उपकार की चर्चा करते हुए चिरंजीवी होने की कामना 

की। -- विनोद सिंघई 

पंडित धन्नालालजी द्वारा धर्मप्रभावना 

भीलवाड़ा ( राज० ) :- अ० भा० जैन युवा फैडरेशन की स्थानीय शाखा तथा जैन 
समाज के विशेष आमंत्रण पर पंडित धन्नालालजी पधारे। आपके १० दिन तक नियमित 

आध्यात्मिक प्रवचनों का आयोजन किया गया । जिससे समाज में विशेष धर्मप्रभावना हुई | 
--निहाल अजमेरा 

उदयपुर ( राज० ):- भीलवाड़ा के पश्चात्‌ पंडित धन्नालालजी यहाँ पधारे | स्थानीय 

दि० जैन मुमुक्षु मंडल में तथा एक दिन उदासीन आश्रम में भी आपके प्रवचन हुए। 
-- उग्रसेन बंडी 

भिण्डर ( राज० ) :- स्थानीय जैन समाज के आमंत्रण पर उदयपुर के पश्चात्‌ पंडित 
धन्नालालजी यहाँ पधारे | ५दिन तक हुए आपके प्रवचनों से समाज ने लाभ लिया । 

-- मीठालाल जैन 

नीमच ( म०प्र० ) :- कांकरिया-तलाई वेदी प्रतिष्ठा संपन्न होने के पश्चात्‌ समाज के 

आमंत्रण पर पंडित धन्नालालजी यहाँ पधारे | यहाँ आपका एक प्रवचन हुआ | 

जयपुर( राज० ) :- २९ अप्रेल, १९८० को पंडित धन्नालालजी यहाँ पधारे | स्थानीय 
टोडरमल स्मारक भवन में आपका आध्यात्मिक प्रवचन हुआ। महाविद्यालय के छात्रों से 

मिलकर आपने बड़ी प्रसन्नता व्यक्त की । -- जतीशचंद जैन 

कलकत्ता :- स्थानीय दिगम्बर जैन युवक समिति के तत्त्वावधान में बड़े मंदिर एवं 
नये मंदिर में ४ मई से ७ मई तक डॉ० हुकमचंदजी भारिल्ल के ' क्रमबद्धपर्याय ' एवं ' मोक्षमार्ग 

प्रकाशक ' पर ६ सारगर्भित प्रवचन हुए। आपकी वकक्‍तृत्व शैली से समाज अत्यधिक प्रभावित 

एवं लाभान्वित हुईं | आभार प्रदर्शन करते हुए समाज की ओर से आगामी दशलक्षण पर्व पर 
पधारने के लिये आपसे सानुरोध निवेदन किया। -- कैलाशचंद जैन, मंत्री 

वेदी प्रतिष्ठाएँ सानंद संपन्न 

जयपुर ( राज० ) :- स्थानीय आदर्शनगर दि० जैन मंदिर का रजत जयंती समारोह 
एवं नवनिर्मित कीर्तिस्तंभ ( मानस्तंभ) की वेदी प्रतिष्ठा का कार्यक्रम २६ तथा २७ अप्रेल को 
विविध कार्यक्रमों के साथ सानंद संपन्न हुआ | प्रतिष्ठा का कार्य पंडित गुलाबचंदजी दर्शनाचार्य 
एवं उनके सहायक पंडित निर्मलकुमारजी ने संपन्न कराया । इस अवसर पर जयपुर, दिल्‍ली 

आदि अनेक नगरगों में रहनेवाले मुल्तान दि० जैन समाज के अतिरिक्त समाज के अनेक 
गणमान्य श्रीमान्‌ और विद्वान उपस्थित थे । 

२६ अप्रेल को रात्रि में पंडित कैलाशचंदजी शास्त्री बनारस की अध्यक्षता में संपन्न 
विद्वान सम्मेलन में सर्वश्री पंडित खुशालचंदजी गोरावाला, पंडित रतनचंदजी भारिल्ल, पंडित 

भंवरलालजी न्यायतीर्थ, डॉ० हुकमचंदजी भारिल्ल, श्री ताराचंदजी प्रेमी तथा साहू 
श्रेयांसप्रसादजी आदि ने अपने विचार व्यक्त किये | 

दूसरे दिन २७ अप्रेल को प्रात: काल जिनबिम्ब मानस्तंभ में विराजमान होने के पश्चात्‌ 
भव्य रथयात्रा निकाली गयी जो रजत जयंती समारोह की सभा में परिणति हो गयी। श्री 
प्रेमचंदजी जैन (जैना वाच कं०) दिल्ली वालों की अध्यक्षता में संपन्न होनेवाले इस समारोह 
का उद्घाटन प्रसिद्ध उद्योगपति श्री रमेशचंदजी जैन दिल्‍ली ने किया। डॉ० कस्तूरचंदजी 
कासलीवाल द्वारा लिखित पुस्तक 'मुलतान दि० जैन समाज इतिहास के आलोक में' का 
विमोचन नवभारत टाइम्स के भू०पू० संपादक श्री अक्षयकुमारजी जैन दिल्‍ली ने किया। इस 
अवसर पर अनेक वक्ताओं ने अपने विचार व्यक्त किये जिनमें पंडित कैलाशचंदजी शास्त्री, 

साहू श्रेयांसप्रसादजी, डॉ० हुकमचंदजी भारिल्ल, पंडित मिलापचंदजी शास्त्री, डॉ० 

कस्तूरचंदजी कासलीवाल आदि के नाम उल्लेखनीय हैं। अंत में साहू श्रेयांसप्रसादजी का 
अभिनंदन किया गया। समाज के मंत्री श्री जयकुमारजी जैन ने सामाजिक गतिविधियों का 

परिचय दिया तथा अध्यक्ष श्री न्‍्यामतरामजी ने आभार प्रदर्शन किया उक्त प्रसंग पर लगभग 
८००) रुपये का सत्साहित्य बिका | 

कांकरिया तलाईं ( राज० ) :-दिनांक २४-४-८० से २८-४-८० तक भगवान 

बाहुबली वेदी प्रतिष्ठा सानंद संपन्न हुई । वेदी प्रतिष्ठा का कार्य पंडित धन्नालालजी ग्वालियर एवं 

पंडित बाबूलालजी 'सौजन्य' ने संपन्न कराया। पंडित ज्ञानचंदजी विदिशा के समयसार एवं 

मोक्षमार्गप्रकाशक पर प्रतिदिन हृदयग्राही प्रवचन होते थे | डॉ० देवेन्द्रकुमारजी शास्त्री, नीमच 

के भी प्रवचन हुए । इस अवसर पर लगभग ७०० ) रुपये का सत्साहित्य बिका तथा कुन्दकुन्द 

कहान तीर्थसुरक्षा ट्रस्ट को २१००) रुपये से भी अधिक की धनराशि प्राप्त हुई। आत्मधर्म, 

जैनपथ प्रदर्शक तथा युवाभारती के अनेक ग्राहक बनाये गये | 

टोडरमल महाविद्यालय के छात्र श्री अशोककुमारजी ने बालकों के द्वारा रोचक संवाद 
प्रस्तुत किये। श्री हजारीलालजी 'काका' एवं श्री प्रदीप गंधर्व के भजनों का कार्यक्रम भी 

आयोजित किया गया | अंतिम दिन भव्य रथयात्रा एवं जूलूस निकाला गया। उक्त वेदी प्रतिष्ठा 

में विद्वानों एवं प्रतिष्टाचार्य की व्यवस्था युवा फैडरेशन द्वारा की गई थी।.._ -- जयकुमार जैन 

आवश्यकता है--एक मैनेजर की जो टोडरमल feo जैन सिद्धांत महाविद्यालय के 

छात्रावास की भोजन-व्यवस्था, अकाउन्ट और पत्र-व्यवहार का कार्य कर सके | वेतन 

योग्यतानुसार, निवास निःशुल्क । 
-- मंत्री, टोडरमल दि० जैन सिद्धांत महाविद्यालय, ए-४, बापूनगर, जयपुर ३०२००४ 

    

  

  

  

  

  

  

    

बम्बई में युवा फैडरेशन की चार शाखाएँ गठित 

बम्बई ( मलाड़ ) :- आध्यात्मिक सत्पुरुष पूज्य श्री कानजीस्वामी के सान्निध्य में 

दिनांक १३ एवं १४ अप्रेल ८० को अ० भा० जैन युवा फैडरेशन का तृतीय वार्षिक अधिवेशन 
सानंद संपन्न हुआ इस अवसर पर बम्बई, मलाड़, दादर तथा घाटकोपर में युवा फैडरेशन की 
चार शाखाएँ गठित की गई तथा लगभग साढ़े तीन सौ सदस्य बनाये गये । १३ अप्रेल को प्रातः 
पूज्य गुरुदेवश्री कानजीस्वामी द्वारा झंडारोहण किया गया। अधिवेशन दो दौरों में संपन्न हुआ। 
अधिवेशन का शुभारंभ पंडित लालचंदभाई मोदी ने दीप प्रज्ज्वलित कर प्रारंभ किया। 
फैडरेशन के महामंत्री अखिल बंसल ने संस्था की गतिविधियों की संक्षिप्त परिचय दिया। 
फैडरेशन के अध्यक्ष ब्रह्मचारी पंडित जतीशचंदजी शास्त्री एवं मंत्री श्री परमात्मप्रकाश 

भारिल्ल के अतिरिक्त डॉ० चन्दृभाई, डॉ० हुकमचंदजी भारिल्ल, पंडित ज्ञानचंदजी, श्री 

नेमीचंदजी पाटनी तथा श्री चिमनभाई ठाकरसी आदि ने अपने-अपने विचार व्यक्त करते हुए 

फैडरेशन द्वारा किये गये कार्यों की सराहना की | अधिवेशन के प्रथम दौर में कुछ समय तक 
पूज्य गुरुदेवश्री ने उपस्थित रहकर युवकों को मनोबल बढ़ाया । अधिवेशन के प्रथम दौर की 
अध्यक्षता श्री चिमनभाई शाह ने तथा द्वितीय दौर की अध्यक्षता पंडित बाबूभाई मेहता ने की । 
फैडरेशन के इस वर्ष के सर्वश्रेष्ठ कार्यकर्ताओं को सम्मानित भी किया गया । १४ अप्रेल को हुई 
कार्यकारिणी की बैठक में अनेक महत्त्वपूर्ण निर्णय लिये गये। १६ अप्रेल को बाहर से पधारे 
शाखाओं के प्रतिनिधियों का सम्मेलन हुआ जिसमें सभी ने शाखाओं द्वारा संचालित 
गतिविधियों का परिचय दिया तथा अनेक उपयोगी सुझाव भी दिये। अधिवेशन का संचालन 
पंडित अभयकुमारजी शास्त्री ने किया | 

हमारे निरीक्षक महाराष्ट्र में 

भारतवर्षीय वीतराग-विज्ञान पाठशाला समिति के निरीक्षक पंडित रमेशचंदजी जैन 

इटावा वालों ने महाराष्ट्र प्रांत के रिसोड़, हरार, मालेगाँव, चिखली, डोंणगाँव, देउलगांवराजा, 

मलकापुर, नांदुरा, खामगांव, अकोला, अंजनगाँवसुर्जी, परतबाड़ा, अमरावती, कारंजा, 

यवतमाल, दिग्रस, युसद, अरमखेड़, कलमुनरी, मुलावा, अनसिंह, हिंगोली, शिरड़शहापुर, 

समतनगर आदि नगरों का दौरा करके वाशीम (अकोला) में होनेवाले (१९ मई से ७ जून 
तक) शिक्षण-प्रशिक्षण शिविर की परिभाषा, उपयोगिता तथा शिविर से होनेवाले लाभों को 
समझाकर वाशीम शिविर में पधारने की प्रेरणा दी । फलस्वरूप अनेक भाई-बहिनों ने शिविर 
में आने का संकल्प लिया है। तथा इन नगरों में चल रही वीतराग-विज्ञान पाठशालाओं का 

निरीक्षण भी किया | आपके सुझावों से पाठशालाओं के संचालन में गति आई। 
-- मंत्री, पाठशाला समिति 

  

  

  

  

    

  

  

  

  

  

  

  

  

सूचना--ग्रीष्मकालीन परीक्षाएँ दि. ७ व ८ जुलाई १९८० को होंगी। इनमें 
सम्मिलित होने हेतु ३९ मई तक प्रवेशफार्म स्वीकृत किये जावेंगे। केन्द्राध्यक्ष महोदयों से 
निवेदन है कि उक्त तिथि से पूर्व ही फार्म भरकर भेजने की कृपा करें | जिनके पास फार्म न हों 
वे हमसे मंगा लेने का कष्ट करें | 

--मंत्री, श्री वीतराग-विज्ञान विद्यापीठ परीक्षा बोर्ड, ए-४, बापूनगर, जयपुर ३०२०० १ 

प्रबंध संपादक की कलम से 
कृपया निम्नलिखित सूचनाओं पर अवश्य ध्यान दें; -- 

(१) आत्मधर्म के जिन ग्राहकों की चंदे की अवधि समाप्त हो रही है, उन्हें आत्मधर्म के अंक के 
साथ मनिआर्डर फार्म भेजे गये हैं | कृपया मनिआर्डर फार्म प्राप्त होते ही उसे तुरंत भरकर 

भेज दें ताकि आपको आत्मधर्म नियमित प्राप्त हो सके । 

(२) आत्मधर्म का वार्षिक चंदा अब ९) रुपये हो गया है। अतः मनिआर्डर भेजते समय ध्यान 
रखें । अब ६) रुपये के मनिआर्डर स्वीकार नहीं किये जायेंगे। 
  

पाठकों के पत्र 
खरगौन ( म०प्र० ) श्री राजकुमारजी जैन लिखते हैं -- 

आत्मधर्म पढ़कर अपूर्व शांति मिलती है। आत्मधर्म के माध्यम से जन-जन में सच्ची बीतराग 

वाणी का अलख जगाया जा रहा है, जिसे सुनकर तथा जीवों में हुई जागृति को देखकर इस पंचम काल में 

भी तीर्थंकर केवलियों के सद्भाव का अहसास होने लगता है तथा केवलियों के अभाव का विरह कम हो 
जाता है। 

सागर( म०प्र० ) से श्री निर्मलकुमार सिंघई, अध्यापक लिखते हैं -- 

आत्मधर्म पढ़कर अंतरात्मा गद्गद्‌ हो उठती है। यह वास्तव में आत्मा का स्वरूप बतानेवाली 

अनोखी पत्रिका है । पूज्य स्वामीजी ने इसे अपने अनुभव द्वारा बहुत सरस बना दिया है । 
आबूरोड ( राज० ) के सुधर्मास्वामी विद्यापीठ मानपुर से श्री सुमति मुनि लिखते हैं-- 

मैं और दूसरे मुनिगण आत्मधर्म को पढ़ते हैं । इसमें सम्यग्दर्शन के विषय में जानकारी बहुत सरल 

रूप में मिलती है । ज्ञानगोष्ठी से शंकाऐं दूर हो जाती हैं । यह मासिक-रत्न चिंतामणिरूप है । 

अम्बाह( म०प्र० ) से श्री दिनेशचंदजी जैन लिखते हैं -- 

आत्मधर्म पढ़ने से मेरे मन में अनेक परिवर्तन हुए हैं। आत्मधर्म के संपादकीय में प्रकाशित 

“क्रमबद्धपर्याय ' लेखमाला बहुत अच्छी लगी। 

अवागढ़ ( उ०प्र० ) से श्री देवेन्द्रकुमारजी जैन लिखते हैं -- 

आपके सफल संपादन में आत्मथधर्म का प्रत्येक अंक पत्रिका-जगत की अमूल्य निधि है। मार्च 

माह का अंक ऐसे स्वच्छ दर्पण की तरह प्रस्तुत किया है, जिसमें अध्यात्म-ज्ञान की ज्योति जगमगा रही है। 
संपादकीय तथा द्रव्यसंग्रह प्रवचन, वर्द्धमान वंदना एवं ज्ञानगोष्ठी आदि पर बड़े रोचक ढंग से प्रकाश डाला 

गया है। 

कहान कथा : महान कथा प्रालेख : ofa बंसल, एम. ए 
चित्रकथा : श्रननन्‍्त कुशवाहा 

